
بەرز راگرتنی ناوی كوردستان لە پاڵەوانێتییە نــــــــــــــــــــــــێودەوڵەتییەكان ئەركی گەورەمانە
      سەردار ئیسماعیل پاڵــــــــــــــــــــــــــــــەوانی لەشجوانی جیهانی:

سەردار ئیس������ماعیل ساڵی 1976 لە ش������اری كۆیە لەدایكبووە و دەرچووی هەردوو كۆلێژی 
ئاداب و یاس������ایە، یەكێكە لە پاڵەوانە جیهانییەكان لە یاریی لەشجوانی و كەم كەس هەیە ناوی 
ئەو كوڕە كوردە پاڵەوانەی نەبیس������تبێ، بەهۆی ئەو ئاستە بەرزەی لە پاڵەوانێتییەكانی جیهانی 
بەدەس������تیهێناوە، كە نموونەی بەرچاوی پلەی یەكەم������ی یەكەمەكانی لە پاڵەوانێتیی جیهان لە 
ئیتاڵیا لە س������اڵی 2012بەدەس������تهێناوە، ئێستاش بۆ بەش������داریكردن لە كێبڕكێی پاڵەوانی دیكە 
ئامادەكاری دەكات و بیر لە بەدەس������تهێنانی ئەنجامی شایس������تەتر بۆ خۆی و بۆ كوردس������تان 
دەكاتەوە. ئێمەش لە نزیكەوە چەند پرسیارێكمان ئاراستەی كرد و بەمجۆرە وەڵامی پرسیارەكانی 

گوڵانی دایەوە:

بی
انە

ن ك
رزا

 كا
نە:

یما
د

* ئاس������تی یاریی لەشجوانی بە ش������ێوەیەكی گشتی لە 
كوردستان چۆن دەبینی؟

- ئێس������تا لە لوتكەدایە، بەڵگەش������م ئامادەبوونی كوردە 
لە پاڵەوانێتییە جیهانیی������ەكان و ئەنجامە بەرچاوەكانی ئەم 

پاڵەوانانە.
* وەكو پاڵەوانێك پێتوایە بۆ بەرەو پێش چوونی ئەم یارییە 

دەبێت چی بكرێت؟
- ب������ە بۆچوون������ی من هێنان������ی راهێن������ەری جیهانی و 
كردنەوەی پاڵەوانێتی و بەش������داریكردنی راهێنەرانی كورد 
لە خولە جیهانییەكان بەمەبەس������تی بەدەستهێنانی زانیاریی 
نوێ و بەرزكردنەوەی ئاس������تی راهێنەران ئەوانە هۆكارن بۆ 

پێشكەوتنی ئەم یارییە.
* كردنەوەی پاڵەوانێتیی س������اڵانە بۆ یەك جار ئایا دەبێتە 

هۆكار بۆ پێشوەچوونی ئەم یارییە؟
- بە بۆچوون������ی من هەر چەندێك پاڵەوانێتی زیاتر بێت، 
ژمارەی پاڵەوانەكانمان زیاتر دەبێت، بەڵام بێگومان پێویستی 

بە توانای ماددی هەیە.
* گرفت������ی یاریی لەش������جوانی لە چی������دا زیاتر رەنگ 

دەداتەوە؟
- كەمیی پش������تگیری كردنی یاریزان������ان لەلایەن یانەكان 

هۆكاری سەرەكییە.
*كردنەوەی ئەم هۆڵانە تا چەند بە مەبەستی خزمەتە و 

تا چەند دەچێتە خانەی بارزگانی؟
- بەداخ������ەوە زۆربەی هۆڵەكان بەمەبەس������تی بازرگانییە 
تەنی������ا 2تا3 هۆڵ نەبێت كە جێ دەس������تیان دیارە لە یاریی 

لەشجوانی.
* هەست ناكەی ئێستا ئەم یارییە لە ناو چینی گەنجان 

زیاتر پەرەی سەندبێت؟
- مایەی خۆش������حاڵییە كە چینی گەنج������ان روویان لەم 
وەرزشە كردووە، ئەمەش گەواهیدەری فروان بوونی پێگەی 

جەماوەری ئەم یارییە دەردەخات.
* بەرنامەت بۆ داهاتوو چییە ؟

- پەنابەخوا دوای وەرگرتنی پش������وویەك بەردەوام دەبم لە 
بەشداریكردن لە پاڵەوانێتییە جیهانییەكان.

* بڕیاری وازهێنانی یەكجاریت لەم یارییە نەداوە؟
- دوای بەدەس������تهێنانی ئەو ئەنجامەی كە لە خەیاڵمە، 

ئینجا بیر لە وازهێنان دەكەمەوە.
* تاچەند بەكارهێنان������ی دەرمانی وزەبەخش كاریگەری 
دەبێت لەسەر یاریزانانی لەشجوانی، ئایا ئێوە وەكو یاریزانان 

بەكاری دەهێنن؟
- دەمەوێ������ت ش������تێك بۆخوێن������ەران روون بكەم������ەوە كە 
جیاوازییەكی زۆر لە نێوان ماددە وزەبەخشەكان و تەواوكەرە 
نێودەوڵەتییەكان  خۆراكییەكان هەی������ە، بێگومان یاریزان������ە 
پێش بەشداریكردن پكش������نینیان بۆ دەكرێت، ئەگەر ماددە 
وزەبەخش������ەكانیان بەكارهێنا بێت، سزا دەدرێن، بەڵام ماددە 
تەواوكەرە خۆراكییەكان وەكو پرۆتین و ترش������ە ئەمینییەكان 
و كریاتین و مادە رێپێدراوەكانی دیكە زۆر ئاس������اییە، بۆیە 
من وەك پاڵەوانێك نە ماددە وزەبەخشەكان بەكار دەهێنم، نە 

لەگەڵ بەكارهێنانم.
* باش������ترین ئەنجامەكانت وەكو یاری������زان و پاڵەوانێك تا 

ئێستا چی بوون؟
- من شانازی بەوە دەكەم یەكەم پاڵەوانی كورد كە بووم بە 
نێودەوڵەتی لە ساڵی2000خاوەنی زۆرترین بەشداریكردنی 

نێودەوڵەتیم كە 18 بەشداریكردنە.

بەرز راگرتنی ناوی كوردستان لە پاڵەوانێتییە نــــــــــــــــــــــــێودەوڵەتییەكان ئەركی گەورەمانە
      سەردار ئیسماعیل پاڵــــــــــــــــــــــــــــــەوانی لەشجوانی جیهانی:

1- پلەی چوارەم لە پاڵەوانێ�تیی عەرەب لە سوریا لەساڵی 2000.
2-پلەی سێ یەم لە پاڵەوانێ�تیی عەرەب لە وڵاتی میسر ساڵی 2001.

3-پلەی هەشتەم لە پاڵەوانێ�یی عەرەب لە بەغدا ساڵی 2002.
4-پلەی هەشتەم لە پاڵەوانێ�تیی جیهان لە قاهیرە.

5-پلەی یەكەم لە پاڵەوانێ�تی عەرەب ساڵی 2004 لە عەممان.
6- پلەی سێیەم لە پاڵەوانێ�تی ئاسیا لە بەحرێن ساڵی 2004.

7- بەشداربوون لە لە پاڵەوانێ�تیی جامی زێڕینی قەتەر ساڵی 2004.
8-بەشداربوون لە خولی ئاسیا لە دەوحە لە ساڵی 2006.

9- پلەی یەكەم لە پاڵەوانێ�تیی عەرەب ساڵی 2007 لە یەمەن.
10- پلەی هەشتەم لە پاڵەوانێ�تی جیهان لە بەحرێن.

11-پلەی دووەم لە پاڵەوانێ�تیی ئاسیا لە تایلەند سالێ 2009.
12- پلەی چوارەم لە پاڵەوانێتیی جیهان لە ئازەربایجان ساڵی 2011.

13- پلەی حەوتەم لە پاڵەوانێ�تیی جیهان لە وڵاتی هیند ساڵی 2011.
14- پلەی یەكەم لە پاڵەوانێتیی جیهان لە ئیتالیا ساڵی 2012.

15-پلەی یەكەمی یەكەمەكان لە پاڵەوانێتیی جیهان لە ئیتالیا ساڵی 2012.
16- پلەی یەكەم لە پاڵەوانێتیی مس������تەر یونیفیرس������ی پیش������ەگەران ساڵی 2013 لە 

ئەڵمانیا.
17-پلەی یەكەمی یەكەمەكانی پاڵەوانێتیی مستەر یونیفیرس ساڵی 2013.

18- پلەی پێنجەم لە پاڵەوانێتیی ئارنۆڵدكلاس������یك لە كێشی 90كگم ساڵی 2014 
لە مەدرید.

* لە جیهان بەچ یاریزانێكی لەشجوانی زۆر سەرسامیت؟
- لە كۆنەكان كان ئارنۆڵد شوارزنگر، لە نوێیەكانیش فیل هیت.

* ئەگەر لە كۆتاییدا شتێكت مابێت ؟
- هیوای س������ەركەوتن و بەردەوامیتان بۆ دەخوازم و هیوادارم بایەخێكی زیاتر بە یاریی 

لەش������جوانی و پاڵەوانەكانی بدرێت و بەرزڕاگرتنی ئاستی یارییەكە و بەرزڕاگرتنی ناوی 
كوردستان لە پاڵەوانێتییە نێودەوڵەتییەكانیش ئەركی گەورەی سەرشانمانە.

ماركۆ ریۆس������ی یاریزانی هەڵب������ژاردەی ئەڵمانیا و یانەی 
بروسیا دۆرتمۆند گرنگی بە بۆندی یانەی ئەرسناڵ نادات....
لەمبارەی������ەوە رۆژنامەی میرۆری بەریتانی بڵاویكردۆتەوە كە 
یاریزان������ی ئەڵمانی و یانەی برۆس������یا دۆرتمۆند گرنگی بەو 
بۆندەی یانەی ئەرسناڵ نادات كە پێشكەشیكردوە بەمەبەستی 
گواس������تنەوەی لەوەرزی گواس������تنەوەی زس������تانە....هەروەها 
رۆژنامەك������ە روونیكردۆتەوە كە یاریزان������ی ناوبراو ئەو بۆندەی 
رەتكردۆت������ەوە، چونكە نایەوێ������ت پەیوەندی بەو تیپە بكات كە 
لەتوانای نەبێت پاڵەوانیەتیەكان بەدەس������ت بهێنێت....شایەنی 
وتن������ە ماركۆ ریۆس جێی گرنگ������ی یانەكانی ریال مەدرید و 
بەرشلۆنە و هەردوو مانچستەر یونایتدو مانچستەر ستیە 

بۆگواستنەوەی لەوەرزی زستانەدا.

یەكێتی تۆپی پێی ئاس������یا س������ێ یاریزانی عەرەبی دەست 
نیشانكردوە بۆ بەدەستهێنانی خەڵاتی باشترین یاریزانی ئاسیا 
بۆ س������اڵی 2014 كە بریتین لە هەریەك لە ناس������ر شەمرانی 
یاریزانی هەڵبژاردەی س������عودیە و یانەی هیلال و ئیس������ماعیل 
ئەحمەد یاریزانی هەڵبژاردەی ئیمارات و یانەی عەین و خەلفان 
ئیبراهیم یاریزانی هەڵبژاردەی قەتەر و یانەی سەد .....ئەمەو 
وابڕیارە خەڵاتی باش������ترین یاریزانی ئاسیا لە شاری مانیلای 
پایتەختی فلیپین لەچوارچێوەی ئاهەنگی یادكردنەوەی شەست 
س������اڵەی دامەزراندنی یەكێتی تۆپی پێی ئاس������ا لە مانگی 

كانوونی دووەمی داهاتوو ئەنجام بدرێت....لەمباریەوە یەكێتی 
تۆپی پێی ئاس������یا لە ماڵپەری فەرمی خۆی بڵاویكردۆتەوە 
هۆكاری پاڵاوتنی ش������ەمرانی بۆ ئەوە دەگەڕێتەوە ئاستێكی 
بەرزی لە خولی س������عودیە پێش������كەش كردوە لەو پێنج وەرزی 
یاریكردووە، هەروەها رۆڵی لە گەیش������تنی تیپەكەی بۆ یاری 
كۆتایی خولی یانە پاڵەوانەكانی ئاس������یا بۆ وەرزی ئەمس������اڵ 
.....دەربارەی پاڵاوتنی ئیس������ماعیل ئەحمەدیش بەهۆی ئەو 
رۆڵەی بینیویەتی لەگەڵ یانەی عەین بۆ گەیشتن بۆ یاری 

پێش كۆتایی خولی یانەكانی ئاسیا .

ماركۆ ریۆس 
یانەی ئەرسنال 

رەتدەكاتەوە

پاڵێوراوانی باشترین یاریزانی ئاسیا ئاشكرابوون

سەرۆكی پێشووی یانەی شاهانە: 

كریستیانۆ نزیكبوو لەیانەی بەرشلۆنە

63 ژمارە )1001(  2014/11/17

زش
وەر

سەرۆكی پێش������ووی یانەی ریال مەدریدی ئیس������پانی رامۆن كالدیرۆن ئاشكرایكرد 
ئەس������تێرەی پورتوگالی كریستیانۆ رۆناڵدۆ لەكاتی گواستنەوەی لەیانەی مانچشستەر 

یونایت������د خەریكبوو بڕواتە یانەی بەرش������لۆنە لەجیاتی یانەی ری������ال مەدرید...هەروەها 
كالدیرۆن بۆ پێگەی فتبۆلی ئیس������پانی روونیكردەوە لەسەرەتا كریستیانۆ رەتیكردەوە روو 

لەیانەی ریال بكات، بەڵكو مانەوەی لە ش������ەیتانە س������وورەكان پێ باشتربوو، بۆیە یانەی 
بەرشلۆنە بۆندێكی باشتری پێشكەش بەیاریزانی ناوبراو كرد، بەڵام نەگەیشتنە رێكەوتن، 

دواتر هاتە یانەی ریال مەدرید ...هەروەها كالدیرۆن خۆشحاڵی خۆی بەرامبەر بەو یاریزانە 
دەربڕی كە توانیویەتی ژمارەیەكی زۆر گۆڵ بۆ یانەی ریال مەدرید تۆمار بكات.

ڤان گال سەرسامە 
بەئاستی ڤكتۆر ڤالدێز

رۆژنامەی دەیلی س������تار لە زاری خ������وان ماتای 
ئیس������پانی هۆكار و ناوەرۆكی گواس������تنەوەی گوڵپارێزی 

یانەی بەرش������لۆنە ڤیكتۆر ڤالدیز بۆ یانەی شەیتانە سوورەكان 
بڵاوكردۆتەوە. بەپێی قس������ەی رۆژنامەك������ە دوای ئەوەی ڤالدێز لە 

س������ەر لاپەڕەی تایبەتی خۆی لە تۆری كۆمەڵایەت������ی تویتەر ئاماژەی 
كردووە بە واژووكردنی گرێبەس������ت لەگەڵ یانەی مانچس������تەر یونایتد، ئەوا ماتا 

ئاشكرایكردووە لویس ڤان گال راهێنەری یانەی مانچستەر یونایتد سەرسام بووە بە ئاستی 
ڤالدێز لەو كاتەی رێگەی داوە بەشداری چەند یەكەیەكی مەشق بكات لەگەڵ ئەو تیپە. هەروەها 
مات������ا ئاماژەی بۆ ئەوە كردووە لەو كاتەی تیپی ش������ەیتانە س������ووورەكان رێگەی بە گۆڵپارێزی 
دووەم������ی تیپەكەی ئەندریاس لیندگارد داوە بڕۆات لە مانگ������ی كانوونی دووەمی داهاتوو ئەوا 

ڤالدێز تاكە بژاردە بووە بۆ ئەوەی لەگەڵ ئەم تیپە یاری بكات.

لەلێدوانێكی تایبەتدا هەردە رەئوف بارام جێگری سەرۆكی 
یانەی سلێمانی گوتی: یەكێتی تۆپی پێی عێراق لێژنەیەكی 
لێكۆڵینەوەی لەسەر یاری نێوان سلێمانی و نەوت پێكهێناوەو 
تاوەكو 20ی مانگیش بڕیاری كۆتایی لەس������ەر ئەو سزایانە 

دەدەن كەبەسەر یانەی دایكیاندا سەپاندوە.
جێگری س������ەرۆكی یانەی س������لێمانی وتیش������ی هەرچەند 
یەكێتی تۆپی پێی عێراق رەتیكردەوە ئەو یاریە دوابخات كە 
بڕیارە بۆ رۆژی هەینی لەنێوان نەجەف و س������لێمانی بەڕێوە 
بچێت، ب������ەڵام ئەمرۆ پێیان راگەیاندی������ن بەداواكەی یانەی 

س������لێمانی رازی بوون و ئەو یاریەی������ان بۆ رۆژی 20ی ئەم 
مانگە دواخستوە.

هەردە رەوف بارام ئاشكراش������یكرد گەر بێتو تارۆژی 20ی 
مانگ یەكێت������ی تۆپی پێی عێراق دواین وەڵاممان نەداتەوە 
ئەوا بەشێوەیەكی رەسمی و یەكجاری لەخولی نایابی عێراق 
پاشەكشێ دەكەین. داوای یانەی سلێمانی لە یەكێتی تۆپی 
پێی عێراق لەچەن������د خاڵێكدا خۆی دەبینێتەوە گرنگترینیان 
گەڕانەوەی ئەو 3 خاڵەیە كەلەیانەی س������لێمانی داشكێنراو 

درایە یانەی نەوت.

یاری نەجەف و سلێمانی بۆ 20ی مانگ دواخرا

یایا تۆرێ : 
سەرجەم یاریزانان بەشێوازی راهێنەر پیلیگرینی خۆشحاڵن

یایا تۆرێ یاریزانی هێڵی ناوەڕاس������تی یانەی مانچستەر ستی دووپاتیكردەوە سەرجەم یاریزانانی تیپەكەی خۆشحاڵن 
بەش������ێوازی راهێنانەكان������ی بەڕێوەبەری هونەری تیپەكەی مانویل پیلگرینی كە لەوەت������ەی وەرزی رابردووەوە ئەركی 

راهێنەرایەتی ئەو تیپەی وەرگرتووە.....هەروەها یایا تۆرێ بۆ رۆژنامەی دەیلی مەیل روونیكردۆتەوە ئەو شێوازە 
هێرشبەریەی دەیەوێت لەتیپەكە بونیات بنرێت بووە هۆی ئەوەی تیپەكەمان رووبەڕووی چەند شكستێك ببێتەوە، 
بەڵام لەسەرمان پێویستە ئاستی هێرشبەریمان برەو پێبدەین و پێشبكەوین.....لەبەشێكی تری قسەكانیدا تۆرێ 
وەرزی رابردووی تیپەكەی بە گرنگ و خۆشەوە ناوبرد لەژێر ئەركی بەرپرسیاریەتی ئەو راهێنەرە و لەمباریەوە 
وتی : بەش������ێوەیەكی زۆر باش یاریمان كردو ئەوەی مەبەستمان بوو توانیمان بۆ دووەم جار لەماوەی سێ ساڵ 

نازناوی خولی ئینگلیزی بەدەس������ت بهێنین...س������ەبارەت بە هاتنە خوارەوەی ئاستیشی یایا تۆرێ 
هۆكارەكەی بۆ بەشداریكردن لەپاڵەوانیەتی جامی جیهانی بەرازیل گەڕاندەوە كە یاریزانەكان 

پشووی تەواویان نەدابوو سەرلەنوێ چوونەوە نێو ماوەی ئامادەكاری یانەكەیان....سەبارەت 
بە دەست نیشانكردنی باشترین یاریزان لەنێوان لیۆنیل میسی و هاوڕێی ئێستای سێرگیۆ 
ئەگوێ������رۆ، تۆرێ رەتیكردەوە جیاوازی لەنێوانیان بكات تەنیا وتی ئەگوێرو یاریزانێكی 

ئاست بەرزو نمونەییە.

